
a 
தெய்வமே துணை. 

முன்னுரை. 

உலகெலாம் திருவருளை உணர்கிறது. அந்தப் 

பயன் தான், எங்கும் உள்ள ஆலயங்கள். இறைவன் 

திழுக்கோயில் தத்துவங்கள் எண்ணிறந்தன. 

வாழுமாறு முன்னோர் வகுத்த வழிபாட்டு முறைகளை, 

வரலாற்று நூற்களை, அமைதியொடு ஆய்வம்; அவைகளை 

அன் பர்கட்கும் அறிவிப்பம் என்று, என்றும் எண்ணம் 

கொள்பவன் எளியன் . : 

பிரமஸ்ரீ. ௬. முத்துள்ல மி ஐயர் அவர்கள், பிரமஸ்ரீ. 

இருப்புகழ் டாக்டர் மணி ஐயர் அவச்கள் அன் பொடு பதினாறு 

ஆண்டுகளாக நடத்திவரும் தெய்வீக மாத இதழான 

அமிர்தவசனியில், மூன்று ஆண்டுகட்கு முன், *சால்புள 

சம்வர்த்தனர்? எனும் தலைப்பில் ஒரு கட்டுரை எழுதினேன். 

அதைப்படித்த அன்பர்கள் பலர், ஆண்டார் குப்பத்து 

அற்புதம் மறக்க முடியாதவை என்று ஆதந்தக் கண்ணீர் 

பெருக்கிச் செய்த பாராட்டுகளை, எண்ணும் போதெல்லாம் 

எனது இதயம் நெகிழும். 

இதனை யடுத்து, இந்து அறநிலயப் பாதுகாப்புத் துறை 
உதவி ஆணையாளர் உயர்திரு: 1. 194, வீவேகாநந்தம் 

பில்ளை, 8&., 3.7. அவர்கள், பரமனது ஆண்டார்குப்பத் தல 

வயலாற்றை எழுதுங்கள் என்று பணித்தார்கள். எடுத்த 

செயலை, இடையருது முயன் று, நிறைவேறும்வரை அதே 

நினைவுடன் இருக்கும் இன்றைய விறல்மிண்டர் என்று அவர் 

களை எண்ணுபவன் அடியேன். 

சென்னை கந்தகோட்டம் ஸ்ரீ. முத்துக்குமாரஸ்வாமி 

தேவஸ்தானம், ஸ்ரீ ஆண்டாச்குப்பத்தொடு கைங்கச்யத்தில் 

தொடர்புகொண்।_து. கந்த கோட்டத் தல வரலாற்றை 

எழுதுக என்று, அத்தேவஸ்தான தர்மகர்த்தர்கள் அன்பு 
மூகம் காட்டி அறிவித்தனர். அவ் வரலாறுகளைத் தேடித் 

தொகுத்தபின், அநீ நூலை அச்சிற்பதித்து அரங்கேற்றிய 
திரு. தர்மகர்த்தர்கள். வண்மையிற் சிறந்த பேரி வைசியப் 

பேருணர்விற்குத் தக்கபடி, எளிய எற்குப் பொன்னாடை 
டபார்த்திக் காட்டிய அன்பின் பண்பை, என்றும் மறவாது 

எனது மனம்.



 



இத்தல புராணத்தை முதற்பதிப்பாக அச்சிட்டுப் பரப்ப 

முன் வந்த திருவள்ளூர் சக்தி அச்சக உரிமையாளச் திரு 
மதி: இளஞ்சியம்மையார் குடும்பத்தாரது பேருதவி, என்றும் 

எண்ணி இன்புறற்கு உரியது. வாழ்க அவர்கள் வளன். 

பலகாலமாக இத்தலத்தின் மா னே ஜிங் டிரஸ்டியா 

யிருந்து, அரிய பல திருப்பணிகளைச் செய்தவர் இரு: சூ. செ. 

ஆறுமுகம் செட்டியார். அவர்கள். உள்ளம்போல் உயர்ந்த 
இவ்வுத்தமர், இந்நூலைக் கண்காணித்து, அரிய பல செய்தி 

களை அறிவித்து, உணர்வு: முகம் கரப்டி ஊக்கிய அன்பின் 

பண்பை என்றும் மறவேன். இந்நூல் வெளிவரும் காலத்தில். 

சென்னை கந்த கோட்டம் ஸ்ரீ முத்துக்குமார ஸ்வாமி தேவஸ் 
தானத்கிற்கும் அவர்கள் தர்மகர்த்தர் ஆன செய்தி எவரும் 

மகிழ்ந்து இன்புறற்கு உரியது. 

ஆண்டார் குப்பம் தேவஸ்தான நிர்வாகத்தைப் பல 
காலமாகப் _பரிபாலித்துவரும் தந்மகர்த்தர்கள் உத்தமர்கள். 
உணர்வுமயமான வர்கள்; கைங்கர்ய ஆர்வம் கலந்தவர்கள்? 
அந்தஉத்தமர்கள் உள்ளம்போல், எங்கும் பரவி இந்நூல் 

எவர்க்கும் இன்பம் தருகென;, ஸ்ரீபாலசுப்ரமண்யப் பெருமான் 

திருவருளை வாழ்த்தி அடியேன் வழிபடுவன். 

ஆண்டவன் இருவடிகட்கே அடைக்கலம். 

ஓம். 

இங்ஙனம்: 

"அன்பர் பணியை 

டட தவன கோயில் தெரு, ) ஆவலிக்கும் 

பழைய வண்ணை, சென்னை-21.௨. உக ் 

f= eo J குகஸ்ுரீ. ரஸபதி.



 



 



  
ஸ்ரீ பாலசுப்பிரமணியர் 

(மூலவர்)



 



 



வடமாட வீதி 3 

GYSSIS அமுத மதி. மந்தாரையில் இந்திரன். மதுமத்தை 
யில் குபேரன். நாயுருவியில் இயமன். தாமரையில் சிவபெரு 

மான். நீலோற்பலத்தில் உமாதேவி. இங்ஙனம் ஒவ்வொரு 

மலரிலும் உரிய தெய்வங்கள் உவகை கொண்டுள. அவை 

களைக்கொண்டு அர்ச்சிப்பார்க்கு, எண்ணிலாத பேறுகள் 
- எளிதின் எய்தும். இது ஆகமங்களின் அறிவிப்பு. 

இந்த அருமையைப் பல நாள்கட்கு முன்பே அறிந்த 
வைசியப் பெருமக்கள், இம் மாட வீதியில், சென்னை 

ஸ்ரீ கந்தஸ்வாமி கோயிலுக்கு என்று ஒரு நந்தவனத்தை 

அருமையாக அமைத்துளர். 

அதன் வடமேற்கில் இன்றைய மானேஜிங் டிரஸ்டி 

அவர்களது தந்தையாரான கும்மிடிபூண்டி திரு: செங்கல்வ 

ராய செட்டியார். அவர்கள், தேவஸ்தானத்திற்கென்று 
தனியே அமைத்த ஒரு நந்தவனம் இருக்கிறது. அவர்கள் 

சொந்த செலவில் முயன்று நாள்தோறும் மூன்று காலத்திற் 
கும் உரிய மலர்களையும், சந்தனத்தையும் ஆண்டவன் 

வழிபாட்டிற்கு அளிக்கின்றனர். இவைகளால் மேல் மாட 
வீதி, புனித புண்ணியத் தானமாகப் பொலிவெய்தி யிருக் 

கிறது. 

வட மாட வீதி 

. இதனில், ஆயிரவாள் பேரி செட்டிகள், தங்கட் 

கென்று அமைத்த இரு பகுதியான ஒரு சத்திரம் இருக்கிறது. 
அதனுடன், இத் தல மானேஜிங் டிரஸ்டியான உயர்திரு £: 

கு. செ. ஆறுமுக செட்டியார் திருமாளிகை ஒன்றும், இவ் 
வீதியில் இருப்பதை அறிகிறோம். : 

Bip wi. fH) 
இவ் வீதியில், குமாரசாமி மண்டபம். அதனுடன் 

சந்நிதி வீதி, இங்கிருந்து தான் ஆரம்பம் ஆகிறது.



 



. இருக்கது. 5 

22% அடுத்த நிலை முழுவதும் சூரபதுமனாதியர் உற்சவம், 
- கந்தப் பெருமான் தா் நவ வீரர்கள் 

தோற்றம். 

3. அதற்கடுத்த நிலை முழுவதும் த் வேள்வி 
செய்தல், வரம் பெறுதல் முதலிய வரலாறுகள். 

4. . அடுத்த நிலை மூழுவதும், திருச்செந்தூரில் இருந்து 
வீரவாகு தூது, சஷ்டிப் போர். 

5: அதற்கடுத்த நிலையில் தேவர்கள் முறையீடு 
முதலிய வரலாறுகள், கிழக்கு நோக்கிய சிற்பங்கள்: 

தெற்குப் புறத்தில் தட்சிணாமூர்த்தி, காமனெரியும் 
காட்சி. 

மேற்குப் புறத்தில் தாருக சிங்கமுக சம்ஹாரம். 

வடக்குத் திசையில் சூர சம்மாரம், மாமரம், மயிலில் 

அமர்ந்து சேவல் கொடி ஏந்திய அற்புத தரிசனம். 
இந்த அரிய சுதைச் சிற்ப அமைப்புகளை இராஜ 
கோபுரத்தில் அறிகிறோம். 

திருக்கதவு 
தட்டுங்கள் திறக்கப்படும்; கேளுங்கள் கொடுக்கப் 

படும் என்று; எந்நாட்டிலும் இப்படி ஒரு பழமொழி இருக் 
கிறது. அநியாய சொருபமான ஆணவம், மாதேவர் திரு 
வுருவை மறைக்கும்; கனிவுடைய உயிரின் பரிபாகம் கண்டு, 
ஓதுங்கி விடும் அந்த இருள் மலம். கம்பீரமான கோபுர 

வாயிலுள்ள பெரிய கதவுகள், அத் தத்துவத்தை இனிது 

அறிவிக்கின்றன. இத் திருக் கதவு, ஒரக்காட் கிராமம் உயர் 

திரு: ௩. கோவிந்தராஜு நாயுடு அவர்கள் செய்துவைத் 

தவை. உள்ளிருக்கும் சந்நிதிக் கதவுகள் ஒவ்வொன்றும் 

ஆசைகள், கோபங்கள், அகங்காரங்களின் சொரூபங்கள்$ 

அன்டன் அகன்றால், அமலன் தரிசனம் அடையலாம். இக் 

குறிப்பு: அருள் நால்களின் அறிவிப்பு. அகத்தும் புறத்தும் 
தூய்மை அமைய, ஆண்டவனையே பெரிதும் ஆவலித்தாரை, 

வழி மறைக்க எமக்கு உரிமை யில்லை என்பனபோல், காலத்



 



தெற்குப் பிரகாரம் ர் 

எனும் ஆகம நுட்பம் இங்கு அறியத் தகும். அகங்காரம், 
சங்கற்பம், விபரீதம், குரோதம், மோகம், விசனம், மதம். 

நகை எனும் மூலமலச் செயல்களைப் பலி கொடுத்த பண்பு 

இது. இத்தத்துவ நுட்பத்தை இனிது அறிவிப்பது போல், 
இப்பிராகாரத்தில் ஒரு மடைப்பள்ளி இருக்கிறது. அதைக் 
காண்கிறோம். உரிய காலத்தில், ௬வாமிக்கு நிவேதனம் 

உதவும் புனித நிலையம் இது என்று, புளகிக்கிறது நமது 

மனம். 

அதை யடுத்தது தானியக் களஞ்சியம். திருப்பணி 
வளர்க்கும் அந்தத் திவ்விய இடத்தைக் கண்டதும், இக் 

களஞ்சியம் என்றும் பெருகி இருப்பதாக என்று, கூப்பிய 
கரங்களால் அதைக் கும்பிடுகிறோம். 

அதன் அண்மையில், தேவஸ்தான நிர்வாக அறை, 
அதை நிர்வகிக்கும் பக்த பிரமுகர்கள் பணியால்தான், ஆலய 

அருமையை உலகம் அறிந்து கொள்ள இயல்கிறது. இங் 
கிருந்து பணி வளர்க்கும் பண்பாளர் யாவரும், வளம் பல 

பெற்று வாழ்கென்று வாழ்த்துகிறோம். இப் பிராகாரத்தில். 
எங்கும் பூச்செடிகள் இருக்கின் றன. 

எங்கே பார்க்கிறாய்? என்னையும் பார் என்கிறது, 

இங்கு இருக்கும் கலியாண மண்டபம். எம்பெருமான் 
திருமண விழா; இங்கு தான் நிகழும். கண் கொள்ளா வன 
புடைய கட்டழகன், ஆண்டார் குப்பத்து ஆண்டவன். 

சிறந்த இருவரைத் திருமணம் செய்து, 
₹$பாஇியா யிருந்து உயிர்க்குப் போகத்தை அருள்கிறான்.5? 

இது சிவ ஜீவ திருமண அறிவிப்பு. 

மனமே! இடர்ப்படு வாழ்க் கையில் ஏமாந்து 

போகாதே ! இதுவரை நீ கண்ட சுகம் யாது? எதிர்காலச் 
செய்தியும் இவ்வளவு தான் என்று நினை! வா! முதன்மை 

இத் திருமணத்தை மோந்து கொள்! இது தான் பேரின்ப 

இடம். நிர்வாகிகள் திருமணத்தை நிகழ்த்தி வைப்பர். அக் 
காலத்தில் நீ எம்மானை அனுபவிக்க வேண்டும்! வா! வா 
என்று, அம்மண்டபம் மனத்திற்கு அறிவிப்பது போன்ற 

உணர்வு, அங்கு உண்டாகின்றது.

இம் மூர்த்தத்தை, வேண்ட வெருது . உதவும் 
முருகனாகவே பரிந்து திருப்பு கழை அருணகிரியாம் 
பாடுகிறார். 

இவ்வரலாறுகளால், சிவமாய், சக்தியாய், 
திருமாலாய் முன்னிற்கின்றார் முருகபிரான் என்று, ஓதி 
முருகன் அடியார்கள் உவகை யுறுகின்றனர். இது குறித்து, 
திருச்செந்தூர்ப் புராணம் விரிவாகச் செயப்துள ர 
என்றும் எவரும் எண்ணற்குரியன. 

சம்வர்த்தனச் சருக்கம் 

அந்நாளில் காங்கேய சிவாசாரியார். பாவகி சிவாசாரி 
யார், சுந்தரேச சிவாசாரியார், குருபர சிவாசாரியார் எனும் 
ஆதி சைவர்கள் நால்வர், திருவேங்கட அர்ச்சுகர்களாக 
அமைந்தனர். வழிபாடு அவர்களால் வளர்ந்தது. பல 

- காலம் இந்நிலை. 

குருபர சிவாசாரியார் துணைவி, சு€லை. அவர் உத்தமக் 
கற்பால் உயர்ந்தவர். பரம பக்தை. ஒற்றுமையான தம்பதி 

களின் நல்லற இல்லறம் நடந்தது. அதன் பயனாகப் 

பிறந்தது ஒரு பிள்ளை. சாதகம் ஆதிய நடந்தன. பிள்ளாயின் 

பெயர் சம்வர்த்தனர். உரிய வயதில் உபநயனம் நடந்தது. 
தந்தையே மைந்தனுக்கு குருவானார். கற்கத் தக்கவைகளை 

முறையே கற்பித்தார். காலம் பார்த்து, நலம் தரும் சிவ 

தீட்சை நடந்தது. 

பொல்லாத காலம் சொல்லி விட்டு வருவது இல்லை. 
ஒரு நாள் உலகம் இருண்டது. உடல் தளர்ந்தது. சிவ சிவ 
சிவ சிவ என்று சிந்தித்தபடியே; குருபர சிவாசாரியார் 
பேருயிர் உடலை விட்டுப் பிரிந்தது. இயற்கை எய்திய திரு 
மேனிக்கு, எல்லா மரியாதைகளும் நிகழ்ந்தன. இறுதிச் 
சடங்கும் நடந்தது. குருபூசையையும் அன்பர்கள் கொண் 

டாடினர். அதனோடு தீர்ந்தது அவர் வரலாறு.

குதூகலங் கொண்டு தம் இனத்தைக் கூட்டினர். 

ஆலோசித்தனர். ஒரு முடிவுக்கு வந்தனர். இன்ன வர் 

இன்னவர் இப்பணி செய்வது என்று வரையறை செய்தனர். 

தம்மால் இயலும் அளவு, குருபரனுக்கு ஒரு கோயில் 
எழுப்பினர். சங்கு முழக்கினர். சேம கலம் தட்டினர். 

அறிந்த அளவு ஆராதிக்கலாயினர். நலஞ் சிறந்த இவ் 

வழிபாடு, பலகாலம் நடந்தது. ் 

குமிடிபூண்டியை அடுத்தது, நல்லப்ப நாயகன் பாளை 

யம். அது ஒரு சிறிய பாளையப்பட்டு. அங்கு ஒரு சிறிய 

மண் கோட்டை கட்டிக் கொண்டு, அப்பகுதியை அந்த மன் 
னன் அரசாண்டான். அந்தப் பாளையப்பட்டு, நீர்வளம் 

உடையது. நிலவளஞ்் சிறந்தது. எப்போதும் தப்பாத 

முப்போகம் கொண்டது. செல்வம் கொழிந்த அந்த சிறிய 

சாம்ராஜ்யத்தை, ஒரு நவாபு அரசன் அபகரிக்க நினைத் 
தான். அதற்கென்றே பெரும்படை திரட்டினான். சேனாதி 

பதியுடன், அப்படைகளைக் கூட்டி அனுப்பினான். படை 

முன்னேறி வந்தது. 

இடைவழியில் வானம், கருத்தது. பயங்கரமாக மின்னி 

இடித்தது. 

பெரு மழை பெய்ததால், ஆண்டார் குப்பத்திற்குக் 

கிழக்கில் உள்ள சாயனாவரம் எனும் கிராமத்தில், படை 

வீரர்கள் கூடாரம் அடித்துத் தங்கினர். 

சில நேரம் கழிந்ததும், சங்குகள் முழங்கின. ஹர 

ஹர நாதம் அளவிறந்து எழுந்தது. அதைத் தொடர்நது, 
சிவ சங்கமர்கள் செல்கின்றனர். 

படைத் தலைவன் கண்டான். பார்த்த அவன் மனம் 

படபடத்தது. 

இங்கு என்ன நிகழ்கிறது ? எங்கே போகிறார்கள்? 

யார் இவர்கள்? என்று சேனாபதி எண்ணினான். அவர்களை 

அழைத்தான். யார் நீங்கள்? இம் மழையில் எங்குப் போகிறீர் 

கள் என்றான்.

ஐயா! ஒவ்வொருவருக்கும் ஒரு சாண் வயிறு. சுவல்ப 

முயல்வில் அதை நிரப்புவம். எண்சாண் உடற்கு எவ்வளவு 

நிலம் வேண்டும்? எங்கட்கு இருப்பது போதும். 

ஆண்டவன் வழிபாட்டிற்கு அ மைமயுமா று; இப் 

பக்கத்து நிலத்தை அளியுங்கள் என்று, எல்லையிட்ட நிலங் 

களக் காட்டி ஆண்டிகள் கேட்டனர். அங்ஙனே ஆக 

என்று, சேனையதிபன், அதை அப்பொழுதே அவர்களிடம் 

சரஸனம் செய்து அளித்தான்; 

அருந்தவப் பாம்பன் அடிகள் 

பாண்டி நாட்டின் பழம்பதி இராமேச்்ச௬ுரம் $? அதைச் 

சார்ந்தது பாம்பன். உத்தம அத்தலத்தில் உதித்தவர், 

அத்தியாச்சரம சுத்தாத்துவித வைதிக சைவ சித்தாந்த ஞான 

பாநு ஸ்ரீமத் குமரகுருதாச முநீந்திரர். இளம் பருவ முதல் 
இளம் பரிபூரணன்பால் அன்புடைய இவர், 6666 பாக்களால் 

வாக்குத் தொண்டை வளர்த்தவர். “ எந்தக் கடவுளும் 

எங்கோள் போழ் கந்தக் கடவுளை மிஞ்சாதே ”? என்று; பரமன் 

திருவுருவை உள்ளத்திற் பதித்தவர். திருமேனிக்கு உரிய 

திருப்பணியாக, அளவிலாத் தலங்களைச் சேவித்து, வாழ்விக் 

கும் அன்பை வளர்த்தவர். பிரப்பன் வலசையில் தியானித் 

திருந்து, அரிய தகராலய ரகசியத்தை அறிந்தவர். 

அநுபூதி சித்தித்த இந்த அடிகளார், தருமமிகு 
சென்னையில் இறுதியில் தங்கினர். அக்காலத்தில் ஒரு சம 

யம். சிறந்த திருவொற்றி பூர்க்குச் சென்றார். பெருமானைச் 

சேவித்தார். பழவேற்காட்டிற் பரனைப் பணிந்தார். திருப் 

பாலை வனத்தில், திருவருள் இறையைத் தொழுதார். 

மாசி மாதம். தாங்க முடியாத குளிர். அதைச் சகித் 

தார். வைகறையிற் பொன்னேரிக்குச் சென்றார். தெற்கு 

நோக்கி நடந்தார். ஆண்டார் குப்பத்தை அணுகினார். 

பகல் மணி பன்னிரண்டு.



 



 



 



 



 



 



 



  

ராஜ கோபுரம் 

(சந்நிதி தோற்றம்) 

  

 



        

ராஜ மகாபுரமும் 

    
  

சோபான மண்டபம் 

(தென்புறத் தோற்றம்) 

 



ஆண்டார்குப்பத் தலப் பாடல்கள். 

கோதிலா மனத்திற் குரைநிதி யாகும் 

குமரனே ! அமரர்சே னைக்கு 

நாதனே ! மதுரைச் சங்கநா வலர்சூழ் 

நற்றவச் செல்வமா மதியே ! 

காதல்கூர் ஆன்ம நாயகர் மதலாய் ! 

கவின்கொளாண் டார்குப்ப மருவும் 

தீதறு பால சுப்பிர மணியத் 

தெய்வமே ! உய்யுமா நருளே. 

உள்ளவா றுன்னை யுபாசிக்குந் தொழும்பர்க் 

குள்ளநோய் களைந்து நற்சுகமே 
கொள்ளைகொண்் டிடத்தந் தனையர்நெஞ் சகத்திற் 

குலவிய புலவர்நா யகனே 1 

வள்ளலா ரான்ம நாதர்கண் மணியே ! 

வளங்கொளாண் டார்குப்ப மருவுந் 

தெள்ளுநீர்ப் பால சுப்பிர மணியத் 
தெய்வமே ! உய்யுமா றருளே. 

மற்றொரு புகலிங் கறிகிலேன் நாயின் 

மதிமிக மயங்கினேன் தீர்தல். 

எற்றையோ எனவும் ஐயுறு கின்றேன் 

இரங்கிறங் கிறங்கெனச் சூழ்ந்தேன் 
பற்றுவார்க் கருளும் ஆன்மநா யகனார் 

பரவுசேய் ஆண்டவர் குப்பச் 
சிற்றிளம் பால சுப்பிரமணியத் 

தெய்வமே ! உய்யுமா றருளே. 

கந்தனே ! அறுமீன் காதலா ! வாசக் 
கடம்பனே ! கதிர்வடி வேலா ! 

சொந்தமென் றுன்றன் திருவடி நினையும் 

தூயவர் வாழ்வுற அருளும் 
செந்திலா திபனே ! சரவண பவனே ! 

சிந்தையில் இருந்தஎம் சிவனே ! 

தந்தையே! ஆண்டார் குப்பமென் Gaz sip 
துலத்தவா ! உய்யுமா றருளே ! 

(6) 

(8) 

(9)

அன்னையும் உந்தனை அரனிடஞ்் சேர்ப்பிக்க 

அவர்தழுவி மார்பணைத்து 

அருமையுட னேதனது உமைநடு அமர்த்தினார் 

அமரருந் தொழுதேத்தினார் 
உன்னதஞ் சேர்கந்த பருவதந் தன்னிலே 

ஓடிவிளை யாடி நின்றாய் 

உற்றநவ வீரர்கள் பலகோடி யாகவும் 

உன தேவல் செய்துவரவும் 

இன்னிசைப் பிரியராம் நாரதர் வேள்வியில் 

எழுந்தசெந் நிறஆட்டையும் 
இணையிலா ஜெயவீர வாகுவால் பிடித்துவர 

ஏற்றவா கனமாக்கினாய் 

பன்னல்மிக வோங்கிடப் பாலநதி வளர்கின்ற 
பதியில் ஆண்டார் குப்பம்வாழ் 

பரமனின் மைந்தனே ! வரமருள் முருகனே ! 

பாலசுப் பிரமணியனே. (3) 

இந்திரன் பிரமனும் தேவர்கள் யாவரும் 
ஈசனைக் காணவந்தார் 

எதிருள்ள மண்டபந் தன்னில்சிம் மாசனம் 

ஏறியே வீற்றிருந்தாய் 
உந்தனை மதியாது உட்சென்ற வேதனை 

உசாவினாய் அருகில்வரவும் 

ஓம்என்ற பிரணவப் பொருளுண்மை சொல்லென 

ஒன்றுமறி யாதுநின்றான் 

கந்தமா பருவதம் தன்னிலே சிறைவைத்து 

கனசிருஷ்டி செய்துவந்தாய் 

கயிலைவாழ் சிவனுக்குக் காதில்உப தேசித்து 

கமலவூர் தியைவிடுத்தாய் 

பந்தபா சந்தவிர் பாலநதி வளர்கின்ற 

பதியில் ஆண்டார் குப்பம்வாழ் 

பரமனின் மைந்தனே ! வரமருள் முருகனே ! 

பாலசுப் பிரமணியனே. (4)

6 ystrr®@: (1) கிருத்திகை, அபிஷேகம், உற்சவம்; 

29 

காட்டுப்பள்ளி, ஸ்ரீ நரசிங்க முதலியார் டிரஸ்ட், 

மைலாப்பூர், சென்னை. 

(2) நவராத்திரி (9 நாளும்) சிறுகடல், ஸ்ரீ அ. கு. 
முனுசாமி செட்டியார்... 

7. ஜப்படி : (1) ஸ்கந்த சஷ்டி (முழுதும்) சென் னை, 3. 

அம்மன் கோயில் தெரு, நெ. 11, ஸ்ரீகு. செ. 

ஆறுமுக செட்டியார். 

(2) ஸ்கந்த சஷ்டி; காலை சந்தி அபிஷேகம்: அரசூர் 

ஸ்ரீ ௮. நா. நடேச முதலியார், 

(3) கிருத்திகை அபிஷேகம், உற்சவம்; ஸ்ரீ கேச 

வய்யர், கிருஷ்ண விலாஸ், பொன்னேரி. 

(4) அன்னாபிஷேகம் தேவஸ்தானம். 

8. கார்த்திகை : (1) கிருத்திகை தீப விழா : பொன்னேரி, 

ட 

ஸீ. சா. கண்ணப்ப முதலியார். 

2 ஒவ்வொரு சோமவாரமும் ஸ்ரீ. கு. செ. 

ஆறுமுகம் செட்டியார். லோக மன்னார் செட்டியார், 

செஞ்சு தேவர், மதுரை முதலியார், சுப்ரமண்ய 

முதலியார். 

9. மார்கழி: (1) தனுர் மாதம் (முழுவதும்) சென்னை திரு. கு. 

௧௫. 

செங்கல்வராய செட்டியார் வகையறா. 

(2) ஆருத்ரா அபிஷேகம், உற்சவம்: பெரவள்ளூச் , 

திரு. சம்பந்த முதலியார் செங்கல்வராய முதலியார். 

(3) கிருத்திகை அபிஷேகம்; உற்சவம் : பெரிய 

கரும்பூர், திரு. செஞ்சுராமப் பிள்ளை வகையரு 

கட்டளை. 

(1) பரணி. சந்தனக் காப்பு, சென்னை, சூளை, 

திரு. பக்தவச்சலு நாயுடு.: 

(2) கிருத்திகை அபிஷேகம், உற்சவம்: பொன் 

னேரிபாரத் லஞ்ச் ஜஹேஹோம் திரு: ராமகிருஷ்ண 

வர்மா. 2 

(3) சங்கிராந்தி - அபிஷேகம் ண: பொன்னேரி 

திரு. தா. குப்புசாமி செட்டியார். 

(4 பூசம் - சிறுகடல், திரு. அ. கே. முனிசாமி 

செட்டியார்.

ஸ்ரீரூ ரெ. ஆறுபட௯ு செட்டியார், : 
(டானேஜிங் டிரஸ்டி.) 

  

நர. குமாரசாமி செட்டியார், உ.2., இ, பக்தவச்சலு நாயுடு, 
ஆசாரி. ஆட, சென்னை-?. 

ஸ்ரீபாலசுப்ரமண்யர் இரமுள்புள்ள சலாசாஸனம் 

சித்திரபானு ஆண்டு 1942ம் ஞூ, ஆண்டார்குப்பம் 
ஸ்ரீ பாலசுப்ரமண்ய ஸ்வாமி க்ஷேத்திரத்தில், பொன்னேரி 
தாலூகா, காட்டுப்பள்ளி கிராமம், பையூர் கோட்ட வேளாளர் 

மரபு, தென்னவராய கோத்திரம் கா. நரசிங்க முதலியார் 

" குமாரர் மைனர், கா. ந. ஷண்முக சுந்தர முதலியார் 

க்ஷேமார்த்தமாக இந்த சோபான மண்டபம் கட்டப்பெற்றது | 

... இப்படிக்கு, 

அரசூர் பார்த்தசாரதி முதலியார், காட்டூர் சுந்தர முதலியார். 

ஸ்ரீவிசாலாட்டு அம்பாள் சந்நிகி முன் உள்ள சாஸனம் 

சித்திரபானு ஷா காத்திகை மாதம் 19உ (4--12--:₹42) 
பொன்னேரி தாலூகா ஆரணி ஜமதக்னி மகரிஷி கோத்திரம் 
தொட்டி சுப்பராய செட்டியார் அபிப்பிராயப்படி, டஷேயார் 

மனை வி வள்ளியம்மாளால் இந்த ஸ்ரீ காசிவிஸ்வநாதர் 

விசாலாட்சியம்மன் சன்னதிகள் கைங்கர்யம் செசெய்யப் 

பெற்றன. இப்படிக்கு, 

ஆரணி. தொட்டி சுப்பராய செட்டியார் மனைவி, 

் வள்ளியம்மாள், 

ஸ்ரீஆறுமுகப் பெருமான் சந்நிதி முன் உள்ள சாஸனம் 

சித்திரபானு ஞா கார்த்திகை மீ” 19a (4—12—742) 

சென்னை லிங்க செட்டி வீதி 128 நெ. வீடு புஷ்பந்தி மகரிஷி 
கோத்திரம் புரதகாலி இராமச்சந்திர செட்டியார் குமாரர் 

குப்புசாமி செட்டியாரால் இந்த ஷண்முகர் சன்னதி கைங்கர் 
யம் செய்யப்பட்டது. இப்படிக்கு, 

குப்புசாமி செட்டியார். 

மந். நடராஜர் சன்ன முன் உள்ள சாஸனம் 

சித்திரபானு ஷு கார்த்திகை மி 19௨ (4—12—'42) 

சென்னை சஞ்ஜீவிராயன் கோயில் வீதி 28 நெ. வீடு கார்த்தி 

கேயமகரிஷி கோத்திரம் மா சர்.ல அப்பா செட்டியார் 

குமாரர் மன்னாரு செட்டியாரால் இந்த நடராஜர் சன்னதி 

கைங்கர்யம் செய்யப் பெற்றது. இப்படிக்கு, 

; மாசர்ல மன்னாரு செட்டியார்.

ராஜ கோபுர லா சாஸனம் 
கருங்கல் கட்டிடம் ,ஸ்ரீகா. ந. ஷண்முக சுந்தர 

முதலியாரால் கட்டப்பட்டது. மேல் ஐந்து நிலைகளையும் 
1. திரு: கா. சுப்பிரமணிய செட்டியார்--கந்தசாமி கோவில் 

தர்மகர்த்தா. 

2. திரு: கு. செ. ஆறுமுக செட்டியார்--மானேஜிங் டிரஸ்டி 
ஆண்டார்குப்பம் தேவஸ்தானம். 

3. திரு: ௮. பார்த்தசாரதி முதலியார். 

4. திரு: டி. எம். ஏழுமலை செட்டியார், ஜவுளி வியாபாரம். 
5. திரு: ஏ. எஸ். மாணிக்கம் செட்டியார், வர்ண 

வியாபாரம். 

இவ் ஐவரும் நன்கொடை வசூல் செய்து 1949-ம் 
வருஷம் கட்டப்பெற்று. கனம் திரு: ]ரீ. பக்தவத்சல முதலி 

யார் ந.க. நம., அவர்களால் திறக்கப்பட்டது. 30--10--59. 

கஇருமடப்பள்ளி சாஸனம் 

விரோதி வருஷம், ஆடி மாதம், 4-ந் தேதி 
(19-7-1949) பொன்னேரி தாலுக்கா, ஊர்ணம்பேடு கிராமம், 
சோழவாணி மஹாரிஷி கோத்திரம், ஊ. வீரப்ப செட்டியார் 
குமாரர்கள் (1) ஊ. வடிவேலு செட்டியார், (2) ஊ. துரை 

சாமி செட்டியார் எனும் இந்த இருவராலும் இந்த மடப் 
பள்ளி கைங்கர்யம் செய்யப்பட்டது. : 

இப்படிக்கு, 
ஊா. வடிவேலு செட்டியார், ஊ. துரைசாமி செட்டியார். 

திருமதில் சிலா சாஸனம் 

விரோதி வருஷம் ஆடி மாதம் 4-ந் தேதி (19-7-49) 

பொன்னேரி ஊர்ணம்பேடு சோழவாணி மஹாரிஷி கோத்ரம் 
ஊ. வீரப்ப செட்டியார் குமாரர்கள் 1. ஊ. வடிவேலு செட்டி 

யார். 2. ஊ. துரைசாமி செட்டியார், கீழண்டை மதில் 
சுவர் 2, தென்னண்டை மதில் சுவர் 20 அடியும், மடப் 

பள்ளியும் கட்டப்பட்டது. 

இப்படிக்கு, 
கூ. செ. ஆறுமுக செட்டியார். ப, இரத்தினவேலு முதலியார், 

(Managing Trustee.) தோ. ௪. மு. நடேச செட்டியார், 
(தர்மகர்த்தர்கள்)

